
ᐃᐧᑕᒪᑫᐃᐧᐣ ᐸᑭᑎᓂᑲᑌ ᐁᑲᑫᐧᑌᐧᓇᓄᐊᐧᐠ ᒋᐊᐣᒋᓭᐠ ᑲᐃᓇᑭᑕᒪᐃᐧᐣᑕᐧ ᑲᐱᒥᔭᐸᒋᑐᐊᐧᐨ 

ᐊᓂᒥᑭᐃᐡᑯᑌᐃᐧᔭᐱᓂ ᑲᐅᒋ ᐊᐧᐢᑌᓇᒪᐃᐧᑕᐧ 

 ᐦᐊᔾᐟᕑᐅ ᐊᐧᐣ ᐊᓂᒥᑭ ᐃᐡᑯᑌ ᐊᓄᑭᐃᐧᐣ ᐁᐧᑎ ᑭᐁᐧᑎᓄᐠ ᑕᔑᑫᐃᐧᓇᐣ ᑲᐊᔭᑭᐣ 

 

ᐦᐊᔾᐟᕑᐅ ᐊᐧᐣ ᐊᓂᒥᑭ ᐃᐡᑯᑌ ᐊᓄᑭᐃᐧᐣ ᐁᐧᑎ ᑭᐁᐧᑎᓄᐠ ᑕᔑᑫᐃᐧᓇᐣ ᑲᓂᑲᓂᐡᑲᒧᐊᐧᐨ (“HORCI”) ᑭᐃᔑ 

ᒧᐡᑭᓀᐱᐦᐃᑫᐊᐧᐠ ᐅᐣᑌᕑᐃᔪ ᐃᐡᑯᑌᐃᐧᔭᑊ ᑲᐊᐱᑕᒧᐊᐧᐨ (ᐅᑕᐱᑕᒪᑫᐠ) ᐁᑲᐧ ᐅᑭᐅᑎᓯᑯᓇᐊᐧ 

ᐅᐱᒪᐦᐊᒧᐃᐧᐱᓯᑦ 15, 2010, ᐃᒪ ᐃᓀᑫ ᑲᐊᐸᑕᐠ ᐸᑫᐱᐦᐃᑲᐣ 78 ᐅᐣᑌᕑᐃᔪ ᐊᓂᒥᑭ ᐃᐡᑯᑌ 

ᑲᐊᐱᑕᒧᐊᐧᐨ ᑲᐃᓇᔓᐊᐧᑌᐠ, 1998, ᑲᑭᐅᓇᒋᑲᑌᑭᐸᐣ 1998, ᑭᑭᓇᐊᐧᒋᐱᐦᐃᑲᐣ 15, (ᐅᓇᒋᑫᐃᐧᐣ B), 
ᐁᑲᑫᐧᑌᐧᐊᐧᐨ ᒋᒥᐡᑲᐧᑕᒋᑲᑌᐠ ᑲᐃᓇᑭᑕᒪᑲᓄᐊᐧᐠ ᐊᓂᒥᑭ ᐃᐡᑯᑌ, ᐁᑲᐧ ᐊᐱᐣ ᒪᑯᐱᓯᑦ 1, 2011 ᐊᐦᑭᐊᐧᐠ 

ᒋᐅᐡᑭᓭᐠ. ᐅᐁᐧ ᔕᑲᐡᑭᓀᐱᐦᐃᑲᐣ ᑲᑭᐸᑭᑎᓂᑲᑌᐠ ᑭᐅᒋ ᑎᐸᐸᐣᒋᑲᑌ ᑐᑲᐣ ᑲᑭᐃᔑ ᐅᓇᒋᑲᑌᑭᐸᐣ ᓂᐦᓴᐧ 

ᐁᔭᓂᑫ ᐱᒥᔭᓄᑲᒋᑲᑌᐠ ᑲᐱᒥᓂᔕᐦᐃᑲᑌᐠ ᑲᐃᓇᔓᐊᐧᑌᐠ, ᑫᐅᒋ ᐱᒧᒋᑫᒪᑲᐠ ᑭᐡᐱᐣ ᑲᒪᒥᓇᐧᒋᑲᑌᑭᐣ 

ᐃᓇᑭᐣᑕᒪᑫᐃᐧᓇᐣ ᑲᐱᒥᐊᐸᒋᑐᐊᐧᐨ ᐊᓂᒥᑭ ᐃᐡᑯᑌᓂ. ᑲᐊᐱᑕᒪᑫᐊᐧᐨ ᑕᐡ ᐅᑭᐸᑭᑎᓇᓇᐊᐧ 

ᔕᑲᐡᑭᓀᐱᐦᐃᑲᓂ ᐁᐃᓇᑭᑕᓱᓀᔭᓂᐠ EB-2010-0092. ᐃᐁᐧᓂ ᑲᑭᐃᔑ ᐅᓀᐣᑕᒧᐊᐧᐨ ᐅᑕᐱᑕᒪᑫᐠ 

ᒧᐡᑭᓀᐱᐦᐃᑫᐃᐧᓂ ᑲᑭᓇ ᐃᑐᐠ ᑕᔑᑫᐃᐧᓇᐣ ᑕᐃᔑᐊᔑᒋᓭᐊᐧᐣ ᐅᒪ ᑲᐅᒋᔭᐸᒋᑐᐊᐧᐨ ᐊᓂᒥᑭ ᐃᐡᑯᑌᓂ. 
 
ᑲᐃᐧ ᒥᐡᑲᐧᑕᒋᑲᑌᑭᐣ ᐃᓇᑭᐣᑕᒪᑫᐃᐧᓇᐣ ᑕᐅᒋᐸᑲᓂᓭᓂᐊᐧᐣ ᐁᐧᑎ ᑭᐁᐧᑎᓄᐠ ᑲᐊᔭᑭᐣ ᑕᔑᑫᐃᐧᓇᐣ ᑲᐃᔑ 

ᐱᒥᐃᐧᑕᒪᐃᐧᑕᐧ ᐊᓂᒥᑭ ᐃᐡᑯᑌᓂ ᑲᐱᒥᐊᐸᒋᑐᐊᐧᐨ. ᐯᔑᐠ ᐃᐁᐧ ᒪᒪᐤ ᓂᐊᐧᔦᐠ ᑲᐅᒋ ᐱᒥᑎᐸᐦᐃᑫᐦᐃᑕᐧ 

ᑲᐃᔑᑕᐊᐧᐨ ᒥᓇ ᑯᑕᑭᔭᐣ ᐊᓄᑭᐃᐧᑲᒥᑯᐣ ᑕᐸᑲᓂᓭᓂ ᐁᑲᐧ ᑕᐅᒋ ᑎᐸᐸᒋᑲᑌᓂ ᒥᓂᑯᐠ ᑲᐱᒥ ᐊᐸᒋᑐᐊᐧᐨ. 

 
ᑭᐃᑭᑐᐊᐧᐠ ᑭᐡᐱᐣ ᔕᐳᓂᑲᑌᓂᐠ ᐅᒧᐡᑭᓀᐱᐦᐃᑫᐃᐧᓂᐊᐧ ᑲᑭᐃᔑᑲᑫᐧᑌᐧᐊᐧᐨ, ᐅᑯᐁᐧᓂᐊᐧᐠ ᑲᑭᓇ ᑲᐱᒥ 

ᐊᐸᒋᑐᐊᐧᐨ ᐊᓂᒥᑭ ᐃᐡᑯᑌᓂ ᑲᐃᔑᑕᐊᐧᐨ ᓇᐣᑕ ᐅᑕᓄᑭᐃᐧᑲᒥᑯᐊᐧ ᐃᒪ ᓇᐣᑕ ᐊᑯᓇᐠ 1,000 ᑭᓫᐅᐊᐧᐟ 

ᑕᓱᐱᓯᑦ ᑕᐅᒋᐃᓯᓭᓂ 0.38% ᓇᐣᑕ $0.38 ᒥᓂᑯᐠ ᑕᐃᐡᐱᓭᓂ ᐅᑎᓇᑭᑕᒪᑫᐃᐧᓂᐊᐧ. ᐃᒪ ᑕᐡ 

ᐊᓄᑭᐃᐧᑲᒥᑯᐣ ᐊᑯᓇᐠ 13,000 ᑭᓫᐅᐊᐧᐟ ᑲᔭᐸᒋᑐᐊᐧᐨ ᐃᐡᑯᑌᓂ ᑕᓱᐱᓯᑦ ᑕᐅᒋᐃᓯᓭᓂ 0.38% ᓇᐣᑕ 

$5.45 ᑕᓴᐧᐱᐠ ᑕᓇᐣᑭᓭᓂ ᑕᓱᐱᓯᑦ ᑲᐱᒥᑎᐸᐦᐊᒧᐊᐧᐨ ᐃᐡᑯᑌᓂ. 
 
ᐅᓄᐁᐧᓂᐊᐧᐣ ᑲᑭᓇᑐᑕᒪᑲᓄᐊᐧᐠ ᑲᐃᐧᐃᔑ ᐊᐣᒋᒋᑲᓄᐊᐧᐠ ᐃᓇᑭᐣᑕᒪᑫᐃᐧᓇᐣ ᑕᐱᑭᓂᑲᑌᐊᐧᐣ ᑯᑕᑭᔭᐣ ᑲᐃᐧ 

ᐊᐣᒋᒋᑲᑌᑭᐣ ᐃᐡᑯᑌ ᐃᓇᑭᐣᑕᒪᑫᐃᐧᓇᐣ ᑲᐃᔑ ᒪᒪᐊᐧᓯᓇᐦᐃᑲᑌᑭᐣ, ᐊᔑᐨ ᒥᓇ ᑕᑭ ᐊᔑᑕᑭᐣᒋᑲᑌᐊᐧᐣ 

ᐊᐧᐢᑌᓂᑲᐣ ᒥᓇ ᑯᑕᑭᔭᐣ ᐃᓇᑭᐣᑕᒪᑫᐃᐧᓇᐣ ᑲᐊᔑᑕᓯᓇᐦᐃᑲᑌᑭᐣ ᒪᓯᓇᐦᐃᑫᐃᐧᓂᐠ. ᒥᐁᑕ ᐅᐁᐧ 

ᑲᑭᓇᑐᑕᒪᑲᓄᐊᐧᐠ ᑲᐃᐧᐃᔑ ᐊᐣᒋᒋᑲᓄᐊᐧᐠ ᒣᑲᐧᐨ ᑲᐱᒥ ᐃᓇᑭᐣᑕᒪᐃᐧᑕᐧ ᑲᔭᐸᒋᑐᐊᐧᐨ ᐊᓂᑭᒥ ᐃᐡᑯᑌᓂ 

ᑲᐃᓇᐱᑫᓯᑕᒪᐃᐧᑕᐧ ᒋᐅᒋ ᓇᐣᑲᑭᑕᒪᐃᐧᑕᐧ. 
 
ᑫᐅᒋ ᐊᐧᐸᑕᒪᐣ ᒧᐡᑭᓀᐱᐦᐃᑫᐃᐧᓇᐣ 

 
ᐊᔭᐊᐧᐣ ᒧᐡᑭᓀᐱᐦᐃᑲᓇᐣ ᑭᐡᐱᐣ ᐃᐧᒪᒣᒋᑲᑐᔭᐣ ᐁᐧᑎ ᐅᑕᐱᑕᒪᑫᐠ ᐅᒪᓯᓇᐦᐃᑫᐃᐧᑲᒥᑯᐊᐧ ᑐᕑᐊᐣᑐ ᒥᓇ 

ᐱᐊᐧᐱᑯᐠ ᐅᒪ, www.oeb.gov.on.ca/OEB/Industry , ᒥᓇ ᐊᓂᒥᑭ ᐃᐡᑯᑌ ᐊᓄᑭᐃᐧᐣ ᐊᓄᑭᐃᐧᑲᒥᑯᐠ 
ᒥᓇ ᐱᑯ ᐱᐊᐧᐱᑯᐠ. 

 
ᐊᓂᐣ ᑫᑐᑕᒪᐣ ᐅᐃᐧᒋᑕᐧᔭᐣ 
 
ᐅᐃᐧᒋᑕᐧᔭᐣ ᐅᐁᐧ ᑲᑫᐧᑌᐧᐃᐧᐣ ᐅᐁᐧ ᐯᔑᐠ ᑲᐱᒥᓂᔕᐦᐊᐣ ᓂᔕᐧᔦᐠ ᑲᐃᔑᒋᑲᓄᐊᐧᐠ: 
 
1. ᒋᐃᓇᑭᓯᔭᐣ ᑲᐅᐣᒋ ᐱᒥᑲᓄᑕᒪᐣ ᐃᐁᐧ ᐊᓂᒧᒋᑫᐃᐧᐣ 
 
ᑭᑕᑲᑫᐧᑌᑕᒪᐢ ᒋᐃᓇᑭᓱᔭᐣ ᑲᐅᐣᒋ ᐱᒥᑲᓄᑕᐠ ᐊᓂᒧᒋᑫᐃᐧᐣ ᑭᐢᐱᐣ ᓇᐣᑕᐁᐧᐣᑕᒪᐣ ᑫᒋᐊᐧᐠ ᒋᐃᐧᒋᑕᐧᔭᐣ ᐃᒪ 

ᑲᐃᔑ ᐊᓂᒧᒋᑲᓂᐊᐧᐠ. ᐊᐁᐧ ᑲᐅᐣᒋ ᐱᒥᑲᑲᓄᑕᐠ ᐊᓂᒧᒋᑫᐃᐧᓇᐣ ᑕᒥᓇᑲᓄᐊᐧᐠ ᒪᓯᓇᐦᐃᑲᐣ ᑲᐃᔑᒥᑭᑫᐊᐧᐨ 

ᑯᑕᑭᔭᐠ ᑲᐃᐧᒋᑕᐧᐊᐧᐨ ᐊᓂᒧᒋᑫᐃᐧᓂᐠ. ᐸᑯᓭᐣᑕᑯᓯᐊᐧᐠ ᐅᒪ ᑲᐃᐧᒋᑕᐧᐊᐧᐨ ᒋᐃᔑᓂᔕᐦᐊᒧᐊᐧᐨ ᒪᓯᓇᐦᐃᑲᓇᐣ 

ᑲᑭᓇ ᑲᐃᐧᐃᔕᐊᐧᐨ ᑲᑫᐧᒋᒥᐁᐧᐃᐧ ᒪᐊᐧᒋᐦᐃᑐᐃᐧᓂᐠ. 
 
ᐁᑲᐧ ᑲᑭᐅᔑᑐᔭᐣ ᑭᒪᓯᓇᐦᐃᑲᐣ ᐁᐃᐧᔭᓂᒧᑕᒪᐣ ᐅᐁᐧ ᑲᑫᐧᑌᐧᐃᐧᐣ ᐊᔕ ᒋᐊᐧᐸᐣᑕᒧᐊᐧᐨ ᐅᑕᐱᑕᒪᑫᐠ ᐁᒪᐧᔦ 

ᑲᐡᑲᑎᓄᐱᓯᑦ 29, 2010. ᐁᑲᐧ ᒥᓇ ᑭᒪᓯᓇᐦᐃᑲᐣ ᒋᐯᑌ ᐃᐧᐣᑕᒪᐣ ᐊᓂᐣ ᐁᔑᔭᓂᒥᐦᐃᑯᔭᐣ ᓇᐣᑕ ᒥᓇ 

ᑫᐃᔑᔭᓂᒥᐦᐃᑯᔭᐣ ᑲᐃᐧᑐᑕᒧᐊᐧᐨ ᑲᑭᐃᔑ ᑲᑫᐧᑌᐧᐊᐧᐨ, ᓇᐣᑕ ᒥᓇ ᐁᐅᒋ ᐊᔭᒥᑕᒪᐊᐧᑕᐧ ᑯᑕᑭᔭᐠ ᐊᐃᐧᔭᐠ, 

ᒋᐃᐧᐣᑕᒪᐣ ᐊᓂᐣ ᐁᓇᓄᑭᐊᐧᐨ ᒥᓇ ᐊᐣᑎ ᐁᔑ ᐊᔑᑕᑭᓱᐊᐧᐨ. ᐅᑕᐱᑕᒪᑫᐠ ᑲᐃᐧᐣ ᓇᐣᑕ ᑕᐃᑭᑐᐊᐧᐠ 

ᒋᑎᐸᐦᐃᑫᐦᐃᐁᐧᐊᐧᐨ ᐅᒪ ᒣᑲᐧᐨ ᑲᐱᒥᔭᓂᒧᒋᑲᑌᑭᐣ ᐊᓂᐡ ᐊᐁᐧ ᑲᑭᑲᑫᐧᑌᐧᐨ ᑲᐃᐧᐣ ᓇᐣᑕ ᒋᐅᒋᐃᑭᑐᐨ ᐃᒪ 

ᒋᐅᒋ ᐸᑫᐡᑲᒪᑲᓂᐠ ᐅᑕᐱᑕᒪᑫᐠ ᑲᐃᓇᑌᓂᐠ ᑫᐱᒥᓂᔕᐦᐃᑲᑌᓂᐠ ᑲᐃᐧᔭᐣᒋᒋᑲᑌᐠ ᐃᓇᑭᐣᑕᒪᑫᐃᐧᓇᐣ. 
 
ᐅᐃᐧᒋᑕᐧᔭᐣ ᐅᐁᐧ ᑲᑫᐧᑌᐃᐧᐣ ᐅᐁᐧ ᐯᔑᐠ ᑲᐱᒥᓂᔕᐦᐊᐣ. 
 
ᑭᐃᐧᑕᒪᑯ ᒋᐅᒋᑭᑫᑕᒪᐣ ᑭᐡᐱᐣ ᐅᒪ ᐃᐧᐃᔑᑕᐧᑭᔭᐣ, ᑲᑭᓇ ᑲᑭᒥᓇᑕᐧ ᑭᒪᓯᓇᐦᐃᑲᓇᐣ ᑲᐊᐱᑕᒧᐊᐧᐨ ᒥᓯᐁᐧ 

ᑕᐃᔑᐊᐧᐸᐣᑕᐦᐃᐁᐧᐊᐧᐠ, ᐊᔑᐨ ᒥᓇ ᑲᐃᔑᓂᑲᓱᔭᐣ ᒥᓇ ᐊᐣᑎ ᑲᐅᒋᔭᐣ. ᑕᐊᐧᐸᑕᐦᐃᐊᐧᓄᐊᐧᐣ ᑲᔦ ᐃᒪ 

ᑲᐊᐱᑕᒧᐊᐧᐨ ᐅᒪᓯᓇᐦᐃᑫᐃᐧᑲᒥᑯᐊᐧᐠ ᒥᓇ ᐃᒪ ᒪᒪᑕᐊᐧᐱᑯᐠ ᑲᐃᔑᐊᑐᐊᐧᐨ ᐃᐧᐣᑕᒪᑫᐃᐧᓇᐣ ᐊᐃᐧᔭᐠ ᐃᑯ 

ᒋᐅᒋ ᐊᐧᐸᐣᑕᒧᐊᐧᐨ ᒪᒪᑕᐊᐧᐱᑯᐠ ᑲᐅᒋᐃᓇᐱᐊᐧᐨ. 
 
ᑭᐡᐱᐣ ᑲᐊᐱᑕᒧᐊᐧᐨ ᐃᓀᑕᒧᐊᐧᐨ ᒋᔕᐳᓇᒧᐊᐧᐨ ᐅᐁᐧᓂ ᔕᑲᐡᑭᓀᐱᐦᐃᑲᓂ ᐅᑲᐸᑭᑎᓇᓇᐊᐧ 

ᐅᒪᓯᓇᐦᐃᑲᓂᐊᐧ ᒋᐅᒋ ᐃᐧᑕᒪᑫᐊᐧᐨ. ᑭᐡᐱᐣ ᑕᐡ ᐁᑲ ᐸᑭᑎᓂᑕᐧ ᐅᐁᐧ ᒋᑐᑕᒧᐊᐧᐨ ᑲᐊᐱᑕᒧᐊᐧᐨ, 

ᑭᒪᓯᓇᐦᐃᑲᐣ ᐁᐃᐧᐊᔭᒥᐣᑕᒪᐣ ᐅᐁᐧ ᐃᔑᒋᑫᐃᐧᐣ ᒋᐊᔑᒋᐃᐧᐣᑕᒪᐣ ᑲᐅᒋᐃᓀᑕᒪᐣ ᐁᑲ ᒋᑭᑐᒋᑲᑌᑭᐸᐣ ᒥᓇ 

ᑫᑯᓀᐣ ᐅᒋ. 
ᑲᑫᐧᒋᑫᒧᐃᐧᓇᐣ ᒥᓇ ᒪᓯᓇᐦᐃᑲᓇᐣ ᑲᐱᒋᓂᔕᐦᐃᑲᑌᑭᐣ 
 
 ᑲᔭᐱᑕᒪᑫᐊᐧᐨ ᑲᑭᐅᓀᓂᒪᐊᐧᐨ ᐊᐁᐧᓀᓇᐠ ᑫᒥᐱᑲᓄᑕᒧᐊᐧᐨ ᒋᐃᔑᑕᑭᐧᐊᐨ ᓇᐣᑕ ᒥᓇ ᑲᓇᑕᐁᐧᑕᑲᐧᑭᐣ 

ᐅᑎᐸᒋᒧᐃᐧᓂᐊᐧ ᒥᓇ ᐅᒪᓯᓇᐦᐃᑲᓄᐊᐧ ᑲᑭᑲᑫᐧᑌᐧᐊᐧᐨ ᒋᐊᐣᒋᑐᐊᐧᐨ ᑲᐃᓇᑭᐣᑕᒪᑫᐊᐧᐨ ᐊᔑᐨ ᒥᓇ ᐊᔕ 

ᑲᑭᐸᑭᑎᓂᑲᑌᑲᐧᐸᐣ ᑲᔭᐱᑕᒪᑫᐊᐧᐨ ᑲᐃᔑᓇᑕᐁᐧᑕᒧᐊᐧᐨ ᒥᓇ ᑲᔭᐸᑕᑭᐣ ᒪᐊᐧᒋᐦᐃᑐᐃᐧᓂᐠ ᑕᑭᑐᑕᒧᐠ 

ᒋᐱᒪᓂᓯᐦᐊᒪᐊᐧᐊᐧᐨ ᑲᔭᐱᑕᒪᑫᓂᐨ ᒥᓇ ᐊᔕ ᒋᐊᐧᐸᑕᒧᐊᐧᐨ ᐦᐊᔾᐟᕑᐅ ᐊᐧᐣ ᐊᐱ ᓇᐣᑕ ᐁᒪᐧᔦ  

ᒪᑯᔐᑭᔑᑲᐣᐱᓯᑦ 23, 2010. ᐦᐊᔾᐟᕑᐅ ᐊᐧᐣ ᑕᐡ ᑕᐃᔑᒋᑫ ᒋᐸᑭᑎᓇᐠ ᐅᓇᑫᐧᑕᒧᐃᐧᓇᐣ ᐧᐁᑎ 

ᑲᔭᐱᑕᒪᑫᐊᐧᐨ ᑲᑭᓇ ᒋᓇᑫᐧᐁᐧᔑᑐᐨ ᑲᑭᐃᔑᑲᑫᐧᒋᒥᐨ ᒥᓇ ᒋᔭᓂᔑᓂᔕᐦᐊᒪᐊᐧᐨ ᑲᐱᒥᑲᓄᑕᒥᓂᐨ ᐁᒪᐧᔦ 

ᒪᑯᔐᑭᔑᑲᐣᐱᓯᐨ 23, 2010. 
 
ᑲᐱᒥᑲᓄᑕᒧᐊᐧᐨ ᐅᓇᑫᐧᐱᐦᐃᑲᓂᐊᐧ ᐊᔕ ᑫᐃᐧᓇᐊᐧ ᒋᔭᓂ ᐸᑭᑎᓇᒧᐊᐧᐨ ᐁᐧᑎ ᑲᔭᐱᑕᒪᑫᐊᐧᐨ 

ᐅᒪᓯᓇᐦᐃᑫᐃᐧᑲᒥᑯᐊᐧᐠ, ᐊᔑᐨ ᒥᓇ ᒋᐃᔑᓂᔕᐦᐊᒪᐊᐧᐊᐧᐨ ᑯᑕᑭᔭᐠ ᑲᐅᒋᐸᐸᒥᓯᐧᐊᐨ, ᐁᒪᐧᔦ ᒉᐣᐁᐧᕑᐃ ᐱᓯᑦ 

15, 2011. ᑭᐡᐱᐣ ᐦᐊᔾᐟᕑᐅ ᐊᐧᐣ ᐃᔑᓇᑕᐁᐧᑕᐠ ᒋᓇᑫᐧᐁᐧᔑᑐᐨ ᑲᑭᐱᒪᓯᓇᐦᐃᑫᐊᐧᐨ, ᑕᐃᓇᑲᓄ ᐊᔕ 

ᒋᓇᑫᐧᐱᐦᐃᑫᐨ ᒥᓇ ᒋᔭᓂᐸᑭᑎᓇᑭᐣ ᑲᔭᐱᑕᒪᑫᐊᐧᐨ ᐅᒪᓯᓇᐦᐃᑫᐃᐧᑲᒥᑯᐊᐧ ᒥᓇ ᒋᐃᔑᓂᐦᐊᑭᐣ ᑯᑕᑭᔭᐠ 

ᑲᐅᒋᐸᐸᒥᓯᐊᐧᐨ ᐁᒪᐧᔦ ᑭᔐᐱᓯᑦ 15, 2011. 
 
ᑭᐢᐱᐣ ᐊᔕ ᐊᔭᐊᐧᓀᐣ ᐃᐁᐧ ᑲᔭᐸᒋᑐᔭᐣ ᒋᐱᐣᑎᑫᐱᐦᐅᑎᓯᔭᐣ ᐃᒪ ᐱᐊᐧᐱᑯᐠ ᑫᐃᔑᓂᔕᐦᐊᒪᐣ ᑭᒪᓯᓇᐦᐃᑲᐣ 

ᐃᒪ  www.errr.oeb.gov.on.ca.  ᐃᐁᐧ ᑕᐢ ᑲᔦ ᓂᔑᐣ ᑲᓇᐣᑕᐁᐧᐣᑕᒪᑯ ᔕᐯᐧᑭᐱᒋᑲᓇᐣ ᒋᐸᑭᑎᓇᒪᓂᐣ. 
 
ᑭᐢᐱᐣ ᐁᑲ ᒪᔑ ᑫᑯᐣ ᐊᔭᐊᐧᓀᐣ ᑫᔭᐸᒋᑐᔭᐣ ᑫᐱᐣᑎᑫᐱᐦᐅᑎᓴᐧᑫᔭᐣ ᐱᐊᐧᐱᑯᐠ, ᐃᒪ ᐃᓇᐱᐣ ᐅᑕᐱᑕᒪᑫᐠ 

ᑲᔭᐸᒋᑐᐊᐧᐨ ᐱᐊᐧᐱᑯᐠ e-Filing ᑲᐃᔑᐱᐦᐃᑲᑌᐠ, ᒥᐦᐃᒪ ᑕᐢ ᑲᐃᐧᐣᑕᒪᑯ ᑫᑐᑕᒪᐣ ᒋᒥᓂᑯᔭᐣ ᐃᔑᓂᑲᓱᐃᐧᐣ 

ᑫᐱᐣᑎᑫᐱᐦᐅᑎᓴᐧᑫᔭᐣ ᐱᐊᐧᐱᑯᐠ. ᑭᐢᐱᐣ ᓇᐣᑕᐁᐧᐣᑕᒪᐣ ᒋᐃᐧᒋᐦᐃᑯᔭᐣ ᐊᓂᐣ ᑫᑐᑕᒪᐣ ᐅᐁᐧ, ᐃᒪ ᐃᓇᐱᐣ 
RESS ᒪᓯᓇᐦᐃᑲᓇᐣ ᑲᐱᒥᓂᔕᐦᐃᑲᑌᐠ ᐃᒪ ᑲᐃᔑ ᒥᑲᐣ ᐱᐊᐧᐱᑯᐠ 
www.oeb.gov.on.ca/OEB/Industry, ᑲᐃᔑᐱᐦᐃᑲᑌᐠ. 
 
ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᑲᔦ ᒪᓯᓇᐦᐃᑲᓇᐣ ᐃᒪ ᐱᐊᐧᐱᑯᐠ ᑲᐅᐣᒋ ᔕᑲᐢᑭᓀᐱᐦᐃᑲᑌᑭᐣ, ᑲᔦ 

ᒋᐱᒪᓯᓇᐦᐃᑫᔭᐣ ᑕᐸᔑᐢ ᑲᐊᓂ ᒪᓯᓇᐦᐃᑲᑌᐠ ᑫᐃᔑᓂᔕᐦᐊᒪᐣ, ᒥᓇ ᑲᔦ, ᓂᔑᐣ ᔕᐯᐧᑲᓯᓇᐦᐃᑲᓇᐣ 

ᑲᓇᐣᑕᐁᐧᐣᑕᒧᑯ. ᑭᐢᐱᐣ ᑕᐢ ᑭᓇᐊᐧ ᐁᑲ ᑲᔭᒣᐠ ᒪᒪᐣᑕᐃᐧᐱᐊᐧᐱᐠ, ᑲᓇᐣᑕᐁᐧᐣᑕᑯᓯᓇᐊᐧ ᒋᐱᒋᓂᔕᐦᐊᒣᐠ 

ᑭᒪᓯᓇᐦᐃᑲᓂᐊᐧ ᐃᒪ ᒋᑕᒋᑲᓇᐱᑯᓯᐠ ᒋᐃᔑᒪᓯᓇᐦᐊᒪᐣ ᓇᐣᑕ ᑲᔦ ᐱᐊᐧᐱᑯᐠ ᐃᔑ ᒪᓯᓇᐦᐊᒪᐣ PDF 
ᑲᐃᔑᒪᓯᓇᐦᐃᑲᓂᐊᐧᐠ ᒋᑐᑕᒪᐣ. 
 
2. ᐃᔑᓂᔕᐦᐊᐣ ᑭᑎᓀᐣᑕᒧᐃᐧᓇᐣ ᐃᒪ ᐅᑕᐱᑕᒪᑫᐠ ᑲᐃᔑᐊᐳᐊᐧᐨ 

ᑭᐡᐱᐣ ᐃᐧᐸᑭᑎᓇᒪᐣ ᑭᑎᓀᑕᒧᐃᐧᐣ ᑲᐃᐧᐊᓂᑐᒋᑲᑌᐠ ᒥᓇ ᐁᑲ ᑭᔭᑦ ᒋᐃᓇᑭᓯᔭᐣ ᒋᐅᒋ ᐱᒥᑲᓄᑕᒪᐣ, 

ᑲᑭᐃᔑᓂᔕᐦᐊᒪᐊᐧ ᑭᒪᓯᓇᐦᐃᑲᐣ ᑲᐊᐱᑕᒧᐊᐧᐨ ᐅᒪᓯᓇᐦᐃᑫᐃᐧ ᐊᓄᑭᓇᑲᓂᒪᐣ ᒋᐸᔭᑌᐃᐧᑕᒪᐣ ᑲᐃᓀᑕᒪᐣ. 

ᑫᐃᐧᓇᐊᐧ ᑕᐡ ᑲᐱᒥ ᓇᓇᑲᓯᑕᒧᐊᐧᐨ ᐊᓂᒧᒋᑫᐃᐧᓇᐣ ᑕᒥᓇᑲᓄᐊᐧᐠ ᑲᑭᓇᐸᓯᓇᐦᐃᑲᑌᐠ ᑭᒪᓯᓇᐦᐃᑲᐣ. 
 
ᒥᓯᐁᐧ ᑲᑭᒪᓯᓇᐦᐊᒪᐣ ᑭᒪᓯᓇᐦᐃᑲᐣ ᑲᑭᐃᐧᑕᒪᐣ ᐁᐃᓀᑕᒪᐣ ᑕᒥᓇᑲᓄᐊᐧᐠ ᑲᑭᓇ ᐊᐧᐢᑌᓂᑲᓀᔭᐱᐣ 

ᑲᐃᓇᐱᑫᓯᑕᒪᑫᐊᐧᐨ (ᒋᐊᓯᑕᓯᓇᐦᐃᑲᑌᐠ ᑲᐃᔑᓂᑲᓱᔭᐣ, ᑫᐃᔑᑲᓄᓂᑯᔭᐣ, ᒥᓇ ᑲᑭᓇ ᑫᑯᓇᐣ 

ᑲᑭᐃᓇᓯᓇᐃᑫᔭᐣ ᑭᒪᓯᓇᐦᐃᑲᓂᐠ). 
ᑲᑭᓇ ᒪᓯᓇᐦᐃᑲᓇᐣ ᑲᑭᒥᓇᑕᐧ ᑕᐃᔑᐊᒋᑲᑌᐊᐧᐣ ᑲᑭᓇ ᐊᐃᐧᔭᐠ ᒋᐅᒋ ᐊᐧᐸᑕᒧᐊᐧᐨ ᒣᑲᐧᐨ 

ᐱᒥᐊᓂᒧᑕᒪᑎᓇᓄᐊᐧᐠ. ᐃᐁᐧ ᑕᐡ ᑲᐃᒋᑲᑌᐠ ᒋᑲᐧᔭᑎᓂᑲᑌᑭᐣ ᒋᐅᒋ ᐊᐧᐊᐧᐸᒋᑲᑌᑭᐣ ᑲᐊᐱᑕᒧᐊᐧᐨ 

ᐅᒪᓯᓇᐦᐃᑫᐃᐧᑲᒥᑯᐊᐧ ᒥᓇ ᑲᐊᐱᑕᒧᐊᐧᐨ ᑲᐃᔑᐊᑐᐊᐧᐨ ᐅᒪᓯᓇᐦᐃᑲᓂᐊᐧ ᒪᒪᑕᐊᐧᐱᑯᐠ ᑕᐃᔑᐊᒋᑲᑌᐊᐧᐣ 

ᒋᐅᒋ ᐊᐧᐸᑕᒧᐊᐧᐨ ᐱᑯ ᐊᐁᐧᓀᓇᐠ ᐱᐊᐧᐱᑯᓂ ᑲᐊᔭᐊᐧᐨ. 
 
ᐁᒪᐧᔦ ᐊᒋᑲᑌᑭᐣ ᒪᓯᓇᐦᐃᑲᓇᐣ ᒋᐅᒋ ᐊᐧᐸᒋᑲᑌᑭᐣ, ᑲᐊᐱᑕᒧᐊᐧᐨ ᐅᑲᑐᑕᓇᐊᐧ ᒋᑲᓯᐱᐦᐊᒧᐊᐧᐨ 

ᑲᒪᓯᓇᐦᐃᑲᑌᑭᐣ ᑲᑭᐱᐅᒋᒪᑲᑭᐣ ᑲᑭᐱᒋᓂᔕᐦᐊᐠ ᐅᒪᓯᓇᐦᐃᑲᐣ. ᒥᐦᐅᐁᐧ ᑲᐃᒋᑲᑌᑭᐣ ᑲᐃᓇᓯᓇᐦᐃᑲᑌᓂᐠ 

ᑲᐃᔑᓂᔕᐃᑲᑌᓂᐠ ᐅᒪᓯᓇᐦᐊᒪᑯᐃᐧᐣ, ᐸᐠᐢ, ᐅᑭᑐᐃᐧᐣ, ᒥᓇ ᒪᒪᑕᐊᐧᐱᑯᐠ ᐅᒪᓯᓇᐦᐊᒪᑐᐃᐧᓂᐠ 

ᑲᐃᓇᓯᓇᐦᐃᑌᓂᐠ, ᔕᑯᐨ ᑲᐃᔑᓂᑲᓱᐨ ᒥᓇ ᑲᑭᐃᓇᓯᓇᐦᐃᑫᐨ ᐅᒪᓯᓇᐦᐃᑲᓂᐠ ᑕᐊᐧᐸᑕᐦᐃᐊᐧᓄᐊᐧᓂ ᑲᑭᓇ 

ᐊᐃᐧᔭᐠ ᒋᐊᐧᐸᑕᒧᐊᐧᐨ. 
 
ᐁᑲᐧ ᒥᓇ ᐸᑲᐣ ᑲᐅᒋᐸᐸᒥᓯᐊᐧᐨ ᐅᒪ ᑲᐱᐃᐧᒋᑕᐧᐊᐧᐨ ᑫᐃᐧᓇᐊᐧ ᑕᐃᔑᓂᔕᐦᐊᒪᐊᐧᐊᐧᐠ ᐅᐁᐧᓂ ᒪᓯᓇᐦᐃᑲᓂ 

ᑲᑭᐸᑭᑎᓂᑲᑌᐠ ᑲᑭᓇ ᐊᐃᐧᔭᐠ ᒋᐊᐧᐸᐣᑕᒧᐊᐧᐨ. 
 
ᒪᓯᓇᐦᐃᑲᐣ ᑲᑭᐅᔑᑐᔭᐣ ᐊᔕ ᒋᑕᑯᔑᓄᒪᑲᐠ ᐁᒪᐧᔦ ᒪᑯᔐᑭᔑᑲᐣᐱᓯᑦ 10, 2010. ᑲᔭᐱᑕᒪᑫᐊᐧᐨ 

ᐅᑲᐅᑕᐱᓇᓇᐊᐧ ᒪᓯᓇᐦᐃᑲᓇᐣ ᑲᐅᒋᑕᑯᓭᓂᑭᐣ ᒪᓯᓇᐦᐊᒪᑐᐃᐧᓇᐣ ᓇᐣᑕ ᐱᐊᐧᐱᑯᐠ ᑲᐅᒋᐃᔑᓂᔕᐦᐃᑲᑌᐠ 

ᒐᐸᔑᐡ ᑲᒪᓯᓇᐦᐃᑲᑌᑭᐣ ᑫᐃᔑᓂᔕᐦᐃᑲᑌᑭᐣ. 
 
ᐊᓂᐣ ᑫᑐᑕᒪᐣ ᐃᐧᐱᑲᓄᓂᔑᔭᐠ 
 
ᐅᐁᐧ ᐅᐣᒋ ᐃᐧᐣᑕᒪᑫᐃᐧᐣ, ᒪᓯᓇᐦᐊᐣ ᐅᑕᐱᑕᒪᑫᐠ ᑲᑭᐸᑭᑎᓇᒧᐊᐧᐸᐣ ᐊᐣᑭᑕᓯᐣ ᐅᐁᐧ ᐅᐣᒋ 

ᔕᑲᐢᑭᓀᐱᐦᐃᑫᐃᐧᐣ EB-2010-0092 ᐃᒪ ᒋᐅᐣᒋ ᑭᑭᓇᐊᐧᑌᐣᑕᑲᐧᐠ ᑫᑯᓀᓂᐊᐧᐠ ᑭᒪᓯᓇᐦᐃᑲᐣ ᒥᓇ ᑲᔦ ᐃᒪ 
ᐱᐊᐧᐱᑯᐠ ᑲᐅᐣᒋ ᒪᓯᓇᐦᐃᑫᔭᐣ. ᒪᐊᐧᐨ ᑭᒋᓀᐣᑕᑲᐧᐣ ᒋᒪᓯᓇᐦᐊᒪᐣ ᑭᑎᔑᓂᑲᓱᐃᐧᐣ, ᐊᐣᑎ ᑲᐅᐣᒋᔭᐣ ᒥᓇ 

ᑭᑕᑭᑕᓱᐣ ᒥᓇ, ᑭᐢᐱᐣ ᐊᔭᔭᐣ, ᐱᐊᐧᐱᑯᐠ ᑫᐃᔑᒪᓯᓇᐦᐊᒪᑯᔭᐣ ᒥᓇ ᐸᐠᐢ ᐊᐣᑭᑕᓯᐣ. ᑲᑭᓇ ᒪᓯᓇᐦᐃᑲᓇᐣ ᐃᒪ 

ᒋᐃᔑᓂᔕᐦᐃᑲᑌᑭᐣ ᐅᑕᐱᑕᒪᑫ ᐅᒪᓯᓇᐦᐃᑫᔑᐢ ᐃᒪ ᑕᐸᔑᐢ ᑲᒪᓯᓇᐦᐃᑲᑌᐠ, ᐁᑲᐧ ᑕᐢ ᒪᐧᔦ 4:45 p.m. 
ᑕᓱᑎᐸᐦᐃᑲᓀᔭᐠ ᐊᔕ ᐃᒪ ᒋᐱᐣᑎᑫᓭᐠ. 
 
ᐊᐊᐧᔑᒣ ᓇ ᑫᑯᐣ ᑯᐃᐧᑭᑫᐣᑕᐣ. 

ᐃᐧᑭᑫᐣᑕᒪᐣ ᑫᑐᑕᒪᐣ ᐃᐧᐃᐧᒋᑕᐧᔭᐣ ᐅᐁᐧ ᐊᓂᒧᒋᑫᐃᐧᐣ ᐱᐊᐧᐱᑯᐠ www.oeb.gov.on.ca/OEB/Industry 
ᓇᐣᑕ ᑲᔦ ᒋᐱᑭᑐᔭᐣ ᐅᒪ ᑲᐃᐧᒋᐦᐃᑯ ᑲᓇᓇᐣᑕᐃᐧᑭᑫᐣᑕᒪᐣ ᑫᑯᐣ 1-877-632-2727. 

ᑲᑭᒋᓀᐣᑕᑲᐧᐠ ᐃᐧᐣᑕᒪᑫᐃᐧᐣ 

 
ᑭᐡᐱᐣ ᐁᑲ ᔕᑲᐡᑭᓀᐱᐦᐃᑫᔭᐣ ᑲᐃᔑᒪᒥᑎᓀᑕᒪᐣ ᐃᒪ ᒪᓯᓇᐦᐊᒪᑫᐃᐧᓂᐠ ᑲᐃᐧᐅᒋ ᐅᓀᒋᑲᑌᑭᐣ 
ᑲᐃᐧᔑ ᑭᔑᐅᓇᒋᑲᓄᐊᐧᐠ ᓇᐣᑕ ᐁᑲ ᐃᐧᑕᑭᐧᔭᐣ ᐅᒪ ᐊᓂᒧᒋᑫᐃᐧᓂᐠ ᑲᐃᐧᔭᓂᔑ ᑲᑫᐧᒪᑕᓄᑲᑌᐠ, 
ᐊᒥᐱᑯ ᑭᔭᑦ ᑫᐃᔑ ᒪᑕᓄᑲᑕᒧᐊᐧᐨ ᑲᐊᐱᑕᒧᐊᐧᐨ ᐁᑲ ᑭᐡ ᐃᒪ ᐊᔭᔭᐣ ᒥᓇ ᑲᐃᐧᐣ ᑫᑯᐣ ᑲᒥᓂᑯᓯᐣ  
ᐃᐧᑕᒪᑫᐃᐧᓇᐣ  ᑲᐃᐧ ᐊᓂᔑᒋᑲᓂᐊᐧᐠ. 
 
 

ᑫᐃᔑ ᒪᓯᓇᐦᐃᑲᓂᐊᐧᐠ 
 
 

ᑲᔭᐱᑕᒪᑫᐊᐧᐨ:     The Applicant:       
      Hydro One Remote Communities Inc.   
  
Ontario Energy Board 
P.O. Box 2319 
27th Floor 
2300 Yonge Street 
Toronto ON  M4P 1E4 
Attention: Board Secretary 
Filings: https://www.errr.oeb.gov.on.ca/  
 
E-mail: boardsec@oeb.gov.on.ca 
Tel: 1-888-632-6273 (Toll free) 
Fax: 416-440-7656 
 

ᑲᑭᔕᑲᐡᑭᓀᐱᐦᐃᑫᐨ: 
 
 
Hydro One Remote Communities Inc.  
483 Bay St. 
8th Floor, South Tower 
Toronto, ON M5G 2P5 
Attention: Ms. Anne-Marie Reilly 
 
E-mail: regulatory@hydroone.com 
Tel: (416) 345-6482 
Fax: (416) 345-5866 

      ᑲᐊᔭᒥᑕᒪᑯᐨ ᑲᑭᔕᑲᐡᑭᓀᐱᐦᐃᑫᐨ: 
 Michael Engelberg 

Assistant General Counsel 
Hydro One Networks Inc. 
15th Floor, North Tower 
483 Bay Street 
Toronto, ON M5G 2P5 
E-mail: mengelberg@HydroOne.com 
Tel: (416) 345-6305 
Fax: (416) 345-6972 

       
 
ᑲᐃᔑᑭᔑᑲᐠ ᐅᒪ ᑐᕑᐅᐣᑐ ᑲᐡᑲᑎᓄᐱᓯᑦ 3, 2010 
 
ᐅᐣᑌᕑᐃᔪ ᐃᐡᑯᑌᐃᐧᔭᑊ ᑲᐊᐱᑕᒧᐊᐧᐨ 
 
ᓂᑲᐣ ᑲᑭᒪᓯᓇᐦᐊᐠ 
 
ᑭᕑᐢᑎᐣ ᐊᐧᕑᐃ 
ᐅᑕᐱᑕᒪᑫ ᐅᒪᓯᓇᐦᐃᑫᔑᐢ 


